
	[bookmark: _Hlk130802677]   1.	Ներկայացված նախագծի 1-ին կետի 4-րդ, 5-րդ, 6-րդ ենթակետերով նախատեսվող դրույթներով առաջարկվում է ՀՀ կառավարության 2022 թվականի փետրվարի 17-ի N 195-Ա որոշմամբ հաստատված գործարքի մի շարք էական պայմանների փոփոխություններ: Սակայն հաշվի առնելով, որ գործող որոշման մեջ սահմանվել են հստակ ժամկետներ պարտավորությունների կատարման համար, իսկ չկատարման համար վրա հասնող պատասխանատվության մեխանիզմներ, հետևաբար՝ վերոնշյալ դրույթներով սահմանվող կարգավորումները խնդրահարույց են: 

2.	Ներկայացված նախագծի 1-ին կետի 2-րդ ենթակետով սահմանվում է ուղղակի վաճառքի ձևով օտարվող, իսկ 7-րդ ենթակետով՝ համայնքին վերադարձվող հողամասերը: Հաշվի առնելով, որ ՀՀ կառավարության 2022 թվականի փետրվարի 17-ի N 195-Ա որոշման 2-րդ կետով սահմանված դրույթի և վերոնշյալ դրույթների համադրությունից պարզ է դառնում, որ թվով 16 հողամասերի վերաբերյալ կարգավորումները բացակայում են, այդ պարագայում պարզաբանման անհրաժեշտություն ունի հետ վերադարձվող հողամասերը քանակապես քիչ ներկայացնելու հանգամանքը:

3.	Միևնույն ժամանակ, համաձայն նախագծի 1-ին կետի 7-րդ ենթակետով լրացվող հավելվածի՝ մի շարք հողամասեր սեփականության իրավունքով փոխանցվում (վերադարձվում) են համայնքին: Հարկ է նկատել, որ որոշակիացման անհրաժեշտություն ունի, թե հողամասերի փոխանցումը ի՞նչ քաղաքացիաիրավական գործարքի շրջանակում է դիտարկվելու:


	1․ Չի ընդունվել։

Պետություն-մասնավոր համատեղ քննարկումների արդյունքում ձեռք է բերվում փոխըմբռնում (հիմք` Նեդրումային ծրագրերին աջակցող միջգերատեսչական հանձնաժողովի նիստի ՓՎ/118-2025 արձանագրություն), որի շրջանակներում պետությունը հնարավորություն է տալիս մասնավորին ավարտել ներդրումային ծրագիրը փոփոխված պայմաններով, քանի որ 2022թ-ին որոշման ընդունման պահին Ընկերությունը չէր կարող կանխատեսել հայտնի ֆորս-մաժորային իրավիճակները և դրանց հետևանքը բիզնեսի վրա:

2․ Չի ընդունվել։ 

Հողամասերը քանակապես տարբերվում են, քանի որ 2022թ-ի որոշման ընդունումից հետո, երբ հողամասերը սեփականության իրավունքով փոխանցվել են Ընկերությանը, վերջինս դրանք կոնսոլիդացրել է, մի քանի միավոր հողեր միացվել են իրար, որոշ դրվագներում օրինակ ՝2 մասնավորեցված հողամասերի միջև առկա երրորդ անձին պատկանող հողամասն է ձեռք բերվել և միացվել մասնավորեցված հողամասերին: Այսինքն, հողամասերի միավոր քանակները փոփոխվել են ըստ կադաստրային գրանցումների, սակայն դրանք աշխահագրորեն նույն տեղանքում են և ներառում են իրենց մեջ 2022թ-ի որոշման կայացումից հետո մասնավորեցված հողամասերը

   3․ Չի ընդունվել։

Նախագծում կիրառվել է “անհատույց օտարման պայմանագիր” ձևակերպումը: Առկա պայմաններում նման օտարման գործարքը նույնական չէ ՀՀ քաղաքացիական օրենսգրքով ամրագրված որևէ պայմանագրի տեսակի հետ, գործարքի առարկան չի համապատասխանում նվիրատվության կամ որևէ այլ հայտնի ստանդարտ պայմանագրի տեսակի, այդ իսկ պատճառով ելնելով պայմանագրի ազատության սկզբունքից և կիրառելով անալոգիա, նման ձևակերպումով կարող է կնքվել անհատույց օտարման պայմանագիր:

	Նախագծի վերաբերյալ առկա են հետևյալ նկատառումները.
1.  Նախագծի 1-ին կետի 2-րդ ենթակետով նախատեսվում է գործող որոշման 1-ին հավելվածը շարադրել նոր խմբագրությամբ և նոր խմբագրությամբ շարադրվող հավելվածով նախատեսվում է ՀՀ կառավարության կողմից հավանություն տալ 15.79 հա մակերեսով և շուրջ 6.75 մլն դրամ կադաստրային արժեքով թվով 27 հողամասերի ուղղակի վաճառքի ձևով օտարելուն: Մինչդեռ՝
1. Ներկայացված ցանկում շուրջ 9.8 հա թվով 6 հողամասեր նշված են որպես արոտավայրեր: Այս առումով հարկ է նկատի ունենալ Հողային օրենսգրքի 60-րդ հոդվածի 1-ին մասի 10-րդ կետը, համաձայն որի՝ «Արգելվում է քաղաքացիներին և իրավաբանական անձանց սեփականության իրավունքով փոխանցել պետական և համայնքային սեփականություն հանդիսացող այն հողամասերը, որոնք` (...) զբաղեցված են ընդհանուր օգտագործման արոտավայրերով, անասունների անցատեղերով, ճանապարհներով, բնական ջրհորներով, աղբյուրներով և տեղական ինքնակառավարման մարմինների որոշմամբ, այլ օբյեկտներով».
1. Ներկայացված ցանկի բոլոր հողամասերը ըստ էության գյուղատնտեսական նշանակության հողամասեր են, սակայն ցանկում հիշատակվել է «գործառնական նշանակություն» ձևակերպումը: 
Այս առումով հարկ է նկատի ունենալ Հողային օրենսգրքի 7-րդ հոդվածի 3-րդ մասը, համաձայն որի՝  «Հողատեսքը գյուղատնտեսական և անտառային նշանակության հողերի այն հատկանիշների համալիրն է, որը բնութագրում է դրանց գործառնական օգտագործումը»:
1. Նախագծի 1-ին կետի 7-րդ ենթակետով նախատեսվում է գործող որոշումը լրացնել N 3 հավելվածով, որով սահմանվում է ՀՀ Գեղարքունիքի մարզի Սևան համայնքին սեփականության 
իրավունքով փոխանցման (վերադարձման) համար նախատեսված հողատարածքների ցանկը, որը կազմում է շուրջ 35.6 հա: Հարկ է նկատել, որ գործող որոշմամբ ուղղակի վաճառքով տրամադրման հողատարծքը սահմանվել է շուրջ 51.4 հա՝ շուրջ 22.028.280 դրամ արժեքով և գործող որոշմամբ հաստատված 2-րդ հավելվածի «Պայմանագրի և հողատարածքի վաճառքի գինը» բաժնում նշված է «Հողատարածքը գնորդին կօտարվի կադաստրային արժեքով՝ 22.028.280 (քսաներկու միլիոն քսանութ հազար երկու հարյուր ութսուն)»: Մինչդեռ, համայնքին սեփականության իրավունքով փոխանցման հողամասերի համար ֆինանսական համապատասխան նվազեցումներ նախագծով նախատեսված չէ:
1. Նախագծի 1-ին կետի 10-րդ ենթակետով նախատեսվում է գործող որոշման 2-րդ հավելվածը շարադրել նոր խմբագրությամբ, մինչդեռ՝ նախագծի 1-ին կետի 4-րդ, 5-րդ, 6-րդ, 8-րդ ենթակետերով նախատեսվում է գործող որոշման 2-րդ հավելվածում կատարել որոշակի լրացումներ և փոփոխություններ: Ուստի, առաջարկում ենք հստակեցնել այն, քանի որ մի դեպքում առաջարկվում է ամբողջությամբ նորովի շարադրել նշված հավելվածը, մեկ այլ դեպքերում՝ նախատեսվել է լրացումներ և փոփոխություններ կատարել:
1. Նախագծի 2-րդ հավելվածում սահմանվում է, որ «Ներդրումային ծրագիրը նախատեսվում է իրականացնել 79.339 հա ընդհանուր մակերես ունեցող հողամասում, որից` Սևան համայնքում` 17.259 հա (որից 1.46 հա ընդհանուր մակերես ունեցող հողամասերը մասնավորեցման ենթակա չեն՝ համաձայն Հայաստանի Հանրապետության հողային օրենսգրքի 60-րդ հոդվածի պահանջների) համայնքային սեփականություն հանդիսացող, 60.08 հա մասնավոր սեփականություն հանդիսացող. Վարսեր համայնքում` շուրջ 2 հա պետական սեփականություն հանդիսացող»: Նախ, լրացուցիչ հստակեցման կարիք ունի 1.46 
հա հողամասի հիշատակումը որպես չմասնավորեցվող հողամաս, քանի, որ պարզ չէ, թե այն արդյո՞ք տրամադրվելու է ներդրողին կամ ի՞նչ իրավունքով է տրամադրվելու:
	Բացի այդ, պարզ չէ, թե պետական սեփականություն հանդիսացող հիշատակված 2 հա հողամասը արդյո՞ք ներառված է նախագծի 1-ին հավելվածում, թե՝ ոչ: 
1. Նախագծի 1-ին հավելվածում կցված գծապատկերը վերանայման կարիք ունի, քանի որ նշված գծապատկերում հիշատակված են համայնքներ, որոնք ներկայիս գործող վարչատարածքային բաժանման արդյունքում միավորվել են Սևան համայնքի մեջ և հանդիսանում են համայնքի բնակավայրեր: Նույն դիտարկումը վերաբերվում է նախագծի 2-րդ հավելվածին, որտեղ սահմանվում է «Վարսեր համայնք» ձևակերպումը:

	          
1․1 Չի ընդունվել 
Ծրագրի համար 2022թ-ի որոշումից հետո Ընկերությունը մասնավոր սեփականատերերից գնել է շուրջ 170 հողակտոր, որից հետո Ընկերությունը չ/մ հողերը Հողային օրենգրքի 60 հոդվածի ցանկից հանելու խնդրանքով դիմել է Կառավարությանը, կայացվել է ՀՀ կառավարության 3 նոյեմբերի 2022 թվականի N 1675 -Ն որոշումը: Արդյունքում հաջողվել է միավորել մաս-մաս եղած հողամասերը և իրականացնել ծրագիրը։ Հարկ է նշել, որ Կառավարությանը ի սկզբանե հայտնի է եղել, որ ուղիղ վաճառքի ձևով վաճառվող հողերը մաս-մաս սփռված են տեղանքում և մինչև բոլորը Ընկերությունը չգներ և չմիավորեր, հնարավոր չէր լինի ծրագիրը իրականացնել։ Ավելին, գիտակցելով որ գնման ընթացքում կարող են առաջանալ ռիսկեր 2022թ-ին ընդունված որոշման մեջ հատուկ նշվել է, որ Ընկերությունը պարտավոր է դիմել Կառավարությանը հանրային գերակա շահ ճանաչելու խնդրանքով, եթե բախվի գնման անհնարինությանը։

1․ 2 Չի ընդունվել։
2022թ որոշման մեջ նման ձևով է հիշատակվել, որն այս պահին փոփոխելու անհրաժեշտություն չկա:

2․ Չի ընդունվել 
Պարզ չէ դիտարկումը, քանի որ Նախագծով ֆինանսական փոխհատուցում չի նախատեսվում Ընկերության համար և դրա անհրաժեշտությունը չկա։





3․ Ընդունվել է։ Կատարվել են համապատասխան փոփոխությունները։ 

4․ Չի ընդունվել։ 

1.46 հա հողամասիը միջդաշտային ճանապարհներն են, որոնք Կառավարության որոշման համաձայն չ/մ ցանկից հանվել են (ՀՀ կառավարության 3 նոյեմբերի 2022 թվականի N 1675 -Ն որոշում) և մասնավորեցվել` համայնքի կողմից կազմակերպված աճուրդի շրջանակներում:

2 հա հողամասը  մուտքային ճանապարհ է, որը տանում է դեպի ընկերության տարածք, Ընկերությանն այն վարձակալել է 99 տարի ժամեկտով` կառուցապատման իրավունքով:

5․ Չի ընդունվել։

Գծապատկերը նախագծում ներառվել է ըստ 2022թ-ի քարտեզների, երբ դեռ միավորումները չէին կատարվել:



